
Shri Shivakamasundarimantravarnaratna Stuti

ಶ್ರೀ ಶಿವಕಾಮಸುಂದರೀಮಂತ್ರವರ್ಣರತ್ನಸ್ತುತಿಃ

(ಓಂ ಐಂ ಶಿಂ ಸೌಂ ಮಂ .)

ಓಮಿತ್ಯಕ್ಷರಮುದ್ಯತಂ ತದನು ಚ ವ್ಯಾಹೃತ್ಯಭಿಖ್ಯಾ ಪುನಃ
ಗಾಯತ್ರೀ ಸ್ಮೃತಿಭಿಸ್ತ್ರಯೀ ಶಿವಗಲಾತ್ಸರ್ಗಾದಿಮೇಽಧೀತ್ಯ ತತ್ .

ಯಸ್ಯಾಸ್ಸಾಂದ್ರಕೃಪಾವಲೋಕನವಶಾದ್ಬ್ರಹ್ಮಾ ಸಸರ್ಜಾಖಿಲಂ
ತಾಂ ದೇವೀಂ ಶಿವಕಾಮಸುಂದರಸಖೀಂ ಧ್ಯಾಯಾಮಿ ಸಾಽಸ್ಮೀತ್ಯಹಂ .. 1..

ಐಂ ವರ್ಣಂ ಪ್ರತಿಭಾಪ್ರಕಾಶನಪರಂ ದ್ವೈತೀಯಕಂಯನ್ಮನೋಃ
ಅಭ್ಯಾಸಾದನಿಲಾನಲೋಕ್ತವಿಭವೇ ಯಕ್ಷೇ ಗತೇ ದೇವರಾಟ್ .

ಗೌರೀಂ ಹೈಮವತೀಮುಮಾಂ ಭಗವತೀಂ ದೃಷ್ಟ್ವಾ ವಿಮುಕ್ತೋಽಭವತ್
ತಾಂ ದೇವೀಂ ಶಿವಕಾಮಸುಂದರಸಖೀಂ ಧ್ಯಾಯಾಮಿ ಸಾಽಸ್ಮೀತ್ಯಹಂ .. 2..

ಶಿಂ ವರ್ಣಂ ಶಿವದಂ ತೃತೀಯಮಪರಂ ಮಂತ್ರಸ್ಯ ಯಸ್ಯಾಃ ಪುರಾ
ಜಾಪಂ ಜಾಪಮವಾಪುರದ್ಭುತತಮಾಸ್ಸಿದ್ಧೀಶ್ಚ ಸಿದ್ಧಾಃ ಪರಾಃ .
ನಂದೀಶಪ್ರಮುಖಾಶ್ಚ ಯಾಮಭಿನುತಾಃ ಪಂಚಾಶ್ರವಹ್ನ್ಯಶ್ರಗೇ
ತಾಂ ದೇವೀಂ ಶಿವಕಾಮಸುಂದರಸಖೀಂ ಧ್ಯಾಯಾಮಿ ಸಾಽಸ್ಮೀತ್ಯಹಂ .. 3..

ಸೌಂ ವರ್ಣಂ ಚ ತುರೀಯಮಂತರನಿಶಂಯನ್ಮಂತ್ರರಾಜಃ ಸ್ವಯಂ
ಧ್ಯಾಯನ್ ಶಕ್ರಸಮೋ ಭುವಿ ಪ್ರಥಿತವಾನ್ ಭೂತ್ವಾ ವಿಜೇಜೀಯತೇ .

ಆತ್ಮಾರಾಮವಿಹಾರವಾನ್ ಸ ಸುಕೃತೀ ಸ್ವಾಂತೇಽಪಿಯಸ್ಯಾಃ ಪದೇ
ತಾಂ ದೇವೀಂ ಶಿವಕಾಮಸುಂದರಸಖೀಂ ಧ್ಯಾಯಾಮಿ ಸಾಽಸ್ಮೀತ್ಯಹಂ .. 4..

ಮಂ ವರ್ಣಂ ಮನುಪಂಚಮಂ ವಿಧಿಮುಖಾತ್ ಜ್ಞಾತ್ವಾ ಸಮನ್ಯಾಹ್ವಯೇ
ಸ್ಥಾನೇ ವ್ಯೋಮ್ನಿ ಸಭಾಂತರೇ ಪರಶಿವಸ್ಯಾನಂದ ಲಾಸ್ಯಾನುಗಾಂ .

ಸ್ವಾಭಿನ್ನಾಂ ಸನಕಾದಯಸ್ಸುಕೃತಿನಃ ಪಶ್ಯಂತಿ ಯಾಂ ಶಾಂಭವೀಂ
ತಾಂ ದೇವೀಂ ಶಿವಕಾಮಸುಂದರಸಖೀಂ ಧ್ಯಾಯಾಮಿ ಸಾಽಸ್ಮೀತ್ಯಹಂ .. 5..

ಶಾರ್ದೂಲಾಂಘ್ರಿತನೂಭವೇನ ಶಿವಕಾಮ್ಯಂಬಾಮನೋರ್ವರ್ಣಭಾಕ್
ಸ್ತೋತ್ರಂ ಯತ್ಕೃತಮನ್ವಹಂ ಚ ಪಠತಾಂ ತೇಷಾಂ ಶಿವಾನುಗ್ರಹಾತ್ .

ವಾಕ್ಶ್ರೀಸೌಖ್ಯಯಶಸ್ಸುಮಂಗಲಧರಾಕಾಂತಾತ್ಮಜಾತಾದಿಮಾಃ
ದೀರ್ಘಾಯುಷ್ಯಮರೋಗತಾಂ ಚ ಚರಮೇ ದೈವ್ಯಂ ಪದಂ ಸ್ಯಾದ್ಧ್ರುವಂ  .. 6..

